
जिसका उत्‍तर 27 जुलाई, 2015 को दिया जाना है ।
.....
केन-बेतवा नदियों को आपस में जोड़ना
790.  श्री रंजिब बिस्वाल:
क्‍या जल संसाधन, नदी विकास और गंगा संरक्षण मंत्री यह बताने की कृपा करेंगे कि:
(1) क्या देश में नदियों को आपस में जोड़ने के अपने प्रयास के तौर पर, सरकार ने केन-बेतवा नदियों को आपस में जोड़ने का निर्णय लिया है जिससे मध्य प्रदेश में बड़े भू-भाग की सिंचाई किए जाने की संभावना है; 
(2) यदि हां, तो तत्संबंधी ब्यौरा क्या है; 
(3) इस परियोजना के संबंध में कब तक कार्य शुरू होने की संभावना है, इस परियोजना के पूरी होने की अवधि क्या है;
(4) इस परियोजना की कुल अनुमानित लागत कितनी है; और
(5) यह सुनिश्चित करने के लिए क्या कदम उठाए जा रहे हैं कि परियोजना का कार्य समयबद्ध रूप से पूरा हो क्योंकि इतने अधिक निवेश की परियोजनाओं में अक्सर किसी न किसी कारण से विलंब होता है?
उत्‍तर
जल संसाधन, नदी विकास और गंगा संरक्षण राज्‍य मंत्री  (प्रो. सांवर लाल जाट)
(क) और (ख) केन-बेतवा संपर्क परियोजना को दिनांक 27.02.2012 को उच्‍चतम न्‍यायालय के निर्देशों के अनुसरण में शुरू किया गया है। यह मध्‍य प्रदेश और उत्‍तर प्रदेश राज्‍यों को लाभ पहुंचाएगा। परियोजना मध्‍य प्रदेश के छत्‍तरपुर, टीकमगढ़, पन्‍ना, शिवपूरी जिलों और उत्‍तर प्रदेश के महोबा, बांदा और झांसी जिलों को शामिल करते हुए सुखा प्रवण बुंदेलखंड क्षेत्र में वार्षिक रूप से 7.35 लाख हेक्‍टेयर (मध्‍य प्रदेश में 4.68 लाख हेक्‍टेयर क्षेत्र और उत्‍तर प्रदेश में 2.66 लाख हेक्‍टेयर क्षेत्र) की सिंचाई की अभिकल्‍पना करती है। इसके अतिरिक्‍त इससे 78 मेगावाट जल विद्युत का उत्‍पादन होगा और 15.07 लाख जनसंख्‍या को पेयजल उपलब्‍ध होगा। 
(ग) से (ङ) केन-बेतवा संपर्क परियोजना (चरण-। और ।।) के विस्‍तृत परियोजना रिपोर्ट पूरी कर ली गई है और चरण-। परियोजना के संबंध में विभिन्‍न सांविधिक स्‍वीकृतियां प्रक्रियान्‍वयन के अंतिम चरण में हैं। 

माननीय केन्‍द्रीय मंत्री, जल संसाधन, नदि विकास और गंगा संरक्षण की अध्‍यक्षता में नदियों को आपस में जोड़ने संबंधी विशेष समिति इन परियोजनाओं में तेजी लाने के लिए पणधारियों के साथ परार्मश से नदियों को आपस में जोड़ने संबंधी प्रस्‍ताव की प्रगति की समीक्षा कर रही है। नदियों को आपस में जोड़ने संबंधी कार्यक्रम से संबंधित विभिन्‍न समस्‍याओं के समाधान और राज्‍यों के बीच नदियों को आपस में जोड़ने संबंधी प्रस्‍ताव पर सहमति बनाने के लिए चार उपसमितियों और ‘नदियों को आपस में जोड़ने संबंधी कार्यबल’ का भी गठन किया गया है।

केन-बेतवा संपर्क परियोजना के चरण-। और चरण-।। की अनुमानित लागत क्रमश: 9393 करोड़ रूपये (वर्ष 2008 के मूल्‍य स्‍तर पर) और 2283 करोड़ रूपये (वर्ष 2012-2013 के मूल्‍य स्‍तर पर) है। 

